
ФФЕЕДДЕЕРРААЦЦИИЙЙЫЫ ССООВВЕЕТТЫЫ

Сывёллётты фёлладуагъд...

ББИИННООННТТЫЫ ЦЦААРРДДЁЁЙЙ
“Юри мын инёлар уыдзён”

ССППООРРТТИИВВООНН ФФИИДДИИУУЁЁГГ

Уёззау атлетикё

Цёргёс бёрёг вёййы йё тахтёй,
хъёбатыр гуырд —— йё цыдёй.

КОЧЫСАТЫ Мухарбег

ДДДДззззыыыыррррддддыыыы   ффффааааррррнннн

Парламентёй 

Республикё Цёгат Ирыстон-Аланийы кадджын цёрджытё!

Зынаргъ ёмбёлттё!
Уёрёсейы сёраппонд чи ёрлёууыд, йё интересты сёрыл чи хёцы, уыдонён арфё

кёнын сёйрагдёр паддзахадон бёрёгбон — Фыдыбёстё хъахъхъёнёджы боны тых-
хёй!
Уёлдай сёрыстырдзинадимё ацы бонты кад кёнём, службё чи кодта ёмё ныр дёр

чи кёны, нё бёстё нын чи хъахъхъёны, уыдонён. Бёстёйы хъахъхъёнынадон хъомы-
сы рёзтыл чи архайы, граждёнты сабыр цардён уавёртё чи аразы, уыдон сты кады ак-
каг.
Уёрёсейёгты алы фёлтёртён ацы бёрёгбон у хъёбатырдзинады, хиуыл нё ауёр-

дыны ёвдисёндар, нё алкёй зёрдёйы дёр ссары бынат. Цы традици нём сфидар, уы-
мё гёсгё 23 февраль бёрёг кёнём парахатёй, зёрдёбынёй, удёй цёугё ёнкъа-
рёнтимё. Уёрёсейы Президент Владимир Путин куыд загъта, афтёмёй "Фыдыбёстё
хъахъхъёнынмё цёттёдзинад ёвёрд ис уёрёсейёгты генетикон коды". Ацы ныхёсты
ёцёгдзинад нё алкёмён дёр ёмбёрстгонд у, мах зонём нё паддзахады истори, уым
тынг бирё ис хёстон сгуыхтдзинёдтё ёмё хицён адёймёгты лёгдзинад.
Уёлдай ёхсызгонёй ёмё арфёимё мах ёрымысём фыдёлты ёмё бабаты сгуых-

тытё, уыдон Фыдыбёстёйы Стыр хёсты фронтты сё цардыл нё ауёрдгёйё, уёлахиз
ёрхастой нё адёмён. Мах сёрыстыр стём нё бёстёйы хъёбатыр историйё, не
‘фсёддонты фидардзинадёй. Кад кёнём хицён хёстон цауты архайджытён, уыдон нё
бёстёйы сёраппонд тохы бацыдысты.
Хицёнёй фёнды арфё ракёнын, бёрёгбёттё, хуыцаубонтё кёмён нёй, ныртёк-

кё нё бёстёйы ёдасдзинадыл ёмё фёрнёйдзаг царды сёрыл тохы чи балёууыд, уы-
донён. Хёстоны дёсныйад равзарджытё, ёрсидты адём, бархионтё сты Фыды-
бёстёйы ёцёг хъахъхъёнджытё. Ныртёккё сты сёрмагонд ёфсёддон операцийы ар-
хайджытё, хъёбатырты фёзмдзысты кёстёртё. Мах не ‘мзёххонтёй сёрыстыр стём,
нё Фыдыбёстёйы алы хъёбатырёй дёр. Ёнхъёлмё сём кёсём уёлахизтимё.
Зынаргъ ёмбёлттё! Сабыр, ёнёмёт цардёй хуыздёр ницы ис, нё историйы алы

рёстёджы дёр адёмы чи хъахъхъёдта, ныр дёр сё сёраппонд чи хёцы, нё бёстёйы
хёдбардзинад ёмё нывылдзинады сёрыл чи тох кёны, уыдонён кад ёмё цыт.
Фыдыбёстё хъахъхъёнёджы боны хорзёх уё уёд! Нё уарзон республикё ёмё нё
цытджын Уёрёсейён мё зёрдё зёгъы хорздзинёдтё ёмё дидинёг калгё цард!

Сергей МЕНЯЙЛО,
Республикё Цёгат Ирыстон-Аланийы Сёргълёууёг

Ирыстоны кадджын цёрджытё!

Фыдыбёстё хъахъхъёнёджы бон у хёстон ёвзыгъд-
дзинады, лёгдзинад ёмё сахъдзинады бёрёгбон. Нё
бон ёй ахёссын у ёппёты ахсджиагдёр ёмё адёмы
‘хсён нымаддёр бёрёгбёттём. Йё бындуры ёвёрд сты
Фыдыбёстёмё уарзондзинады, патриотон традицитё
ёмё бёрзонд хъуыдытён кад кёныны ёууёлтё. Национ
удварны ёууёлтём мах тынг ёмхиц стём, уый руаджы
Уёрёсейы национ бынтё, йё хъомыс ёмё дидинёг ака-
лыны фадёттё рёзынц.
Мах сёрыстыр стём нё цытджын фыдёлты, дадаты

хъёбатырдзинадёй, Фыдыбёстёйы Стыр хёсты тохы
быдырты хиуыл нё ауёрдгёйё, хёцыдысты Фыдыбёс-
тёйы сёрибардзинад ёмё хёдбардзинады сёраппонд.
Нё историйы ёцёгдзинад нёй ногёй рафыссён, ин-
нёрдём скёнён.
Ныртёккё нё бёстё йё хёдбардзинады сёрыл куы

тох кёны, уёд ацы бёрёгбон ахадгёдёр хуызы зёлы.
Сёрмагонд ёфсёддон операцийы бынаты йё службё чи
хёссы, уыдон хистёр фёлтёры традицитё дарддёр хёс-
сынц, нё паддзахадон арёнтё хъахъхъёнынц, уёрёсейаг
бёстёйы цыт ёмё хъомыс фидар кёнынц.
Ацы бёрёгбоны Фыдыбёстёйы алы хъахъхъёнёгён

дёр мё зёрдё зёгъы ёнёниздзинад, амонд ёмё фарн.
Бузныг, уё ёнувыддзинады, лёгдзинад ёмё хъёбатыр-
дзинады, нё уарзон зёхх нын кёй хъахъхъёнут, уё би-
нонтён, хиуёттён фидар ёнцой кёй стут, уый тыххёй.
Фыдыбёстё хъахъхъёнёджы бёрёгбоны хорзёх уё

уёд!

ТУСКЪАТЫ Таймураз,
Республикё Цёгат Ирыстон-Аланийы 

Парламенты Сёрдар

Фыдыбёстё 
хъахъхъёнёджы бон

РЦИ-Аланийы Парламенты ёмбырды тыххёй
Республикё Цёгат Ирыстон-Аланийы ёвдём равзёрст Парламенты дыууын

дыккёгём ёмбырд уыдзён 2024 азы 27 февралы 10 сахатыл Хицауады хёдза-
ры ёмбырдтёаразён залы (Сёрибары фёз, 1-ём хёдзар). 
Депутаттё ёмё хуынд адёмы регистраци кёндзысты 2024 азы  27 февралы

9 сахатёй фёстёмё Хицауады хёдзары бацёуёны.
Телефонтё: 53-13-06, 53-33-16.

Фыдыбёстё хъахъхъё-
нёджы боны агъоммё скъо-
ладзаутё ёмё гвардионты

сывёллёттё арфётимё
ёмё нывтимё фыстёджы-
тё ныффыстой хёстон

службёгёнджытём, ведом-
ствёйё сёрмагонд ёф-
сёддон операцийы чи ар-
хайы, уыдонмё. Къонверт-
тё саив кодтой Уёрёсейы
Федерацийы Хъёбатырты
нывтимё маркётёй.
Пъёлицёйы лейтенант

Гайты Юлия куыд зёгъы,
афтёмёй сывёллёттё

тынг бёрнонёй бавнёлд-
той хъуыддагмё, ёфсёд-
дон операцийы архайджы-
тём ныффыстой фыстё-
джытё. "Кёстёр фёлтёр
афтё хорз кёй хъомыл кё-
нынц, уый тыххёй бузныг
зёгъём ахуыргёнджытён
ёмё ныййарджытён”, —
бафиппайдта лейтенант.

Уёрёсейы Гвардийы
уёнгтё ёхсызгонёй рай-
стой сывёллётты куысты-
тё, сё цёстёнгас ёмё
бёрёгбоны ёнкъарёнты
тыххёй сын бузныг загътой.

ГУГКАТЫ Жаннё

Боны фёткы уыд адёмы
ёнёниздзинадимё баст
дыууё ахсджиаг фарстайы.
Йё разныхасы Тускъаты
Таймураз куыд загъта, аф-
тёмёй медицинон фё-
дзёхстады бюджет азёй-
азмё кёны фылдёр, афтё
— ацы нысанимё баст рес-
публикон бюджеты
хёрдзтё, стёй национ
проекттё ёххёст кёныны
хёрдзтё дёр. "Ёнёниз-
дзинад хъахъхъёнынады
къабазы гёнёнтё кёнынц
фылдёр. Махён та нё хёс
у, ацы дыууё бюджеты фё-
рёзтёй куыд пайдагонд
цёуы, уый сбёлвырд кё-
нын ёмё, хъуыддёгтё
фылдёр цёмёй ёнтыса,
уый тыххёй уавёрён аккаг
аргъ скёнын", — бафип-
пайдта Парламенты Сёр-
дар. 
Раздёр уал депутаттё

байхъуыстой Республикё
Цёгат Ирыстон-Аланийы
Цёстдарён-нымайён па-
латёйы хъусынгёнинагмё.
Палатёйы аудитор Хёдар-
цаты Олег раныхас кодта,
Республикё Цёгат Ирыс-
тон-Аланийы медицинон ку-

сёндёттё дзёбёхгёнён
хостёй ёмё медицинон
дзаумайё хъуаг цёмёй ма
ёййафой, уый тыххёй Рес-
публикё Цёгат Ирыстон-
Аланийы Ёнёниздзинад
хъахъхъёнынады ми-
нистрады "Фармация ёмё
медицинская техника Осе-
тии", зёгъгё, ацы пад-
дзахадон автономон кусён-
донмё 2021-2022 азты
республикон бюджетёй цы
финансон фёрёзтё лё-
вёрд ёрцыд, уыдонёй цас
хёдзардзинёй спайда код-
та, уый сбёрёг кёныны
куысты тыххёй. Куыд загъ-
та, афтёмёй, республи-
кёйы медицинон кусён-
дёттён цы фёрёзтё ёр-
цыд дихгонд, уыдонёй се
'ппётёй дёр спайда код-
той сё нысанмё гёсгё,
закъонхалён цаутё дзы нё
разынд. "Дзёбёхгёнён

хосты ёмё медицинон
дзаумайы ёлхёнинёгты
иуёймаг бёрц 2021 азы
рауад 2 миллиарды 42
милуан сомы бёрц. Фыст
ёрцыд 273 бадзырды 1
миллиард 187 милуан сомы
аргъ. 2022 азы та ёлхёни-
нёгты иумёйаг бёрц
рауад 1 миллиард 817
милуан сомы аргъ. Фыст
ёрцыд 93 бадзырды 881
милуан сомы аргъ", — загъ-
та раныхасгёнёг. Стёй
ранымадта, Ёнёниздзинад
хъахъхъёнынады ми-
нистрад йе 'ргом тынгдёр
цы фарстатём хъуамё аз-
даха, уыдон, се 'хсён: ме-
дицинон кусёндёттё сё
куырдиёттё цы ёгъдаумё
гёсгё хъуамё дёттой,
уый, медицинон кусёндёт-
тё цы хёстё дарынц, уы-
дон афойнадыл фидыны
хъуыддаг ёмё ёндёртё.   
Фарстайы фёдыл ём-

доклад скодта Парламенты
социалон политикёйы,
ёнёниздзинад хъахъхъё-
нынад ёмё ветеранты
хъуыддёгты фёдыл коми-
теты сёрдар Реуазты Ла-
рисё. 

Советы уёнгтё ма бай-
хъуыстой Республикё Цё-
гат Ирыстон-Аланийы
Ёнёниздзинад хъахъхъё-
нынады къабазмё цёст-
дарды федералон служ-
бёйы фёзуатон оргён
куыд архайы, уый фёдыл
амынд Службёйы разамо-
нёджы хёстё ёххёстгё-
нёг Найфонты Беллёйы
хъусынгёнинагмё. Раны-
хасгёнёг куыд загъта, аф-
тёмёй Службё арёзт ёр-
цыд ссёдз азы размё,
ёмё йё сёйраг хёстё
сты, ёнёниздзинад хъахъ-
хъёнынады къабазы адё-
мы бартё халыны цаутё
цёмёй ма цёуой, уымё
цёст дарын. Уыцы нысани-
мё 2022 азы сарёзтой
профилактикон мадзёлттё
— 12, 2023 азы та дзёвгар
фылдёр — 434. Уыцы
куысты фёдыл цы халён

цаутё рабёрёг, уыдон
фылдёр хатт баст уыдысты
рынчынтён реанимацион-
анестезиологон, хирургион,
терапион, педиатрон, уро-
логон, онкологон ёххуыс
кёнынимё, стёй, ёнхъёл-
цау чи у кёнё, сывёллон
чи ныййардта, уыцы
сылгоймёгтён медицинон
ёххуысимё. Уымёй уёл-
дай, Службё цёст дары,
льготёмё гёсгё хостё цы
рынчынтён ёмбёлы, уы-
доны бартё хёлд цёмёй
ма цёуой, афтекты ёмё
медицинон кусёндёттё
дзёбёхгёнён хостёй
хъуаг цёмёй ма ёййафой,
уыцы хъуыддёгтём, стёй
хостён сё хёрзхъёддзи-
надмё ёмё сё ёргътём.
"Ёнё ёмбёлгё гёххёт-
тёй уёйгёнён кёмён
нёй, ахём хостё ауёй кё-
ныны цауты тыххёй сё ли-
цензи ист ёрцыд фондз
амалхъом адёймагён. Сё
архайды халён цаутё
ёруадзыны тыххёй ёф-
хёрд баййёфтой 54 адёй-
маджы. Уымёй уёлдай,
Службё иудадзыгдёр цёст
дары медицинон кусён-
дётты арёзтадмё, хостё
ёмё медицинон ёрмё-
джыты ёлхёнинёгтём,
дохтырты дёсныдзинад

бёрзонддёр кёнын ёмё
ёндёр хъуыддёгтём", —
загъта Найфонты Беллё.  
Фарстайы фёдыл ём-

доклад скодта Реуазты
Ларисё.
Дыууё фарстайы фёдыл

дёр фарстытё ёмё фип-
паинёгтё уыд Тускъаты
Таймуразмё, Парламенты
Сёрдары фыццаг хёдивёг
Тхостаты Муратмё ёмё
Парламенты Сёрдары хё-
дивёг Ортабайты Тимур-
мё, депутат Черчесты
Асланмё. Дзуаппытё сын
лёвёрдта ёнёниздзинад
хъахъхъёнынады министр
Тебиаты Сослан. 
Дыууё фарстайы фёдыл

дёр советы уёнгтё
бацёттё кёндзысты Пар-
ламенты уынаффёты про-
екттё.

ДЕДЕГКАТЫ Зёлинё

ТУСКЪАТЫ Таймураз: 

"Йё бёрнондзинад 
алчидёр хъуамё ёмбара"
Уыд Республикё Цёгат Ирыстон-Аланийы Пар-

ламенты советы радон ёмбырд. Амыдта йё Парла-
менты Сёрдар ТУСКЪАТЫ Таймураз.

Патриотон акци

Скъоладзауты фыстёджытё

Уёрёсейы Гвардийы ведомствёйы ёдде хъахъ-
хъёнынады цёгатирыстойнаг управленийы кус-
джытё ёппётуёрёсеон патриотон акци "Фы-
дыбёстё хъахъхъёнёгмё фыстёг"-ы фёлгёты ре-
гионы скъолаты скодтой зёрдылдарён мадзёлттё.

Батальон “Шторм-Осетия”-йы ёфсёддонтё

1941 азы 22 июны
райсомёй раджы цып-
пар сахатыл немыцаг
фашисттё куы 'рба-
бырстой Советон Цё-
дисмё, уёд хистёрёй-
кёстёрёй, нёлгойма-
гёй-сылгоймагёй сыс-
тадысты цыфыддёр зна-
джы ныхмё.
Сё цёссыг калгёйё,

зёрдё рисгёйё, сё
хъёбулты, ёфсымёрты,
цардёмбёлтты  фёнда-
раст кодтой  хёстмё.
Елхотёй Фыдыбёстё
хъахъхъёнынмё, цы-
фыддёр знагён бёр-
зёйсёттён цёф ныккё-
нынмё чи фёцыдис, уы-
донимё уыдысты Бё-
ройты Абейы фондз
фырты: Хъантемыр,
Уёсмён, Агуыбечыр,
Хадзыбечыр ёмё Дзё-
рёхмёт. Нал сёмбёл-
дысты  сё фыдёлты уё-
зёгыл. Хъёбатырёй
фёмард  сты тохы бы-
дырты.
Ныййарёг мад… Куыд

фидар разындысты йё
фёрстё, йё хъёбултёй
иуы мард — Дзёрёхмё-
ты, Госёма йёхёдёг
Ёрыдоны мёрдты 'хсён
куы ссардта, уёд! Уый
уыдис, знаг Ирыстонмё
куы схёццё, уыцы рёс-
тёг. Мёнё куыд фыссы
уыцы цауы тыххёй поэт,
журналист Дауыраты
Дамир йё уацхъуыды
"Ныккёнём, лёппутё,
уёлахизы зарёг", кёцы
мыхуыргонд ёрцыд чи-
ныджы "Зёххыл рёста-
гон хёст цыди" (1970
азы рауагъд): "Салдёт-
ты цёсгёмттё бомбё-
тё афтё фехёлдтой,
ёмё сын базонён дёр
нал уыди. Уёд Госё-
майы зёрдыл ёрбалёу-
уыд: йё кёстёр лёппу,
колхозы бёхтё бирё чи

уарзта, фёскомцёди-
сонты хъёппёрисджын-
дёр чи уыд, уыцы лёп-
пуйён, хёстмё цёу-
гёйё, йемё радта
хъёдын уидыг. Ёмё
зёрдёнкъуыст сылгой-
маг мард салдётты уыр-
зёй сгёрста. Куыннё
атыппыр уыдаид йё
зёрдё, къух уыцы уиды-
гыл куы аныдзёвыди,
уёд".
Ацы ныхёстё кёс-

гёйё, цыфёнды дур-
зёрдё адёймаг дёр
йё цёссыгтё нё бау-
ромдзён. Уёдё  Хадзы-
бечыр сёхимё фронтёй
цы фыстёг сёрвыста,
уый дёр зёрдёйы уи-
дёгтё агайы: "Ёвёц-
цёгён мё ёфхёрут, уё
писмойён уын дзуапп
ёрёгмё кёй дёттын,
уый тыххёй. Дёрддзёф
уыдтён ёмё мёй ёмё
'рдёг ёфсёддон рын-
чындоны фёдён. Фё-
дзёбёх дён, ныр та но-
гёй цёуын уыцы цъам-
марты, фашистон лёг-
сырдты цёгъдынмё.
Дён тёхёг-лейтенант.
Нана, мёнё куы ссё-
уон, уёд дё мё хёдтё-
хёджы Мёскуымё лас-
дзынён. Тёрсгё ма кё-

нут, фендзыстём нырма
кёрёдзийы".
Фёлё дзёгъёлы

ныфсытё ёвёрдта йё
мадён, нал федтой кё-
рёдзийы: фёмард зна-
джы нёмыгёй. Нал фед-
та Госёма йё иннё
хъёбулты дёр, афтё-
мёй сау ингёнмё ба-
цыд 1967 азы.
Бёройты хъёбатыр,

ёдзард фондз ёфсы-
мёры ном баззад зарё-
джы. Йё рёстёджы
сыл ёй скодта Заман-
хъулы зарёггёнджыты
къорд, сё сёргъы
Дзиойты Хъауырбег
ёмё Хъуысаты Рая, аф-
тёмёй. Ёфсымёрты
ном ма хёссы Елхоты
уынгтёй иу.
Мыхуыр кёнём зарё-

джы ныхёстё:

Хёсты азёлд

Хёст… Адзалхёс-
сёг хёст. Кённод йе
'ндзарджытё ныййар-
джыты хъёбулты тё-
ригъёдёй пиллон арт
суадзёнт!

Мад ёнхъёлмё каст 
йё фырттём...

Валентинё Мат-
виенко сёрдариуёг
кём кодта, уыцы ём-
бырды архайдтой Феде-
рацийы Советы уёнгтё,
Уёрёсейы рухсады ми-
нистр Сергей Кравцов,
стёй регионты минё-
вёрттё. Цёгат Ирысто-
нёй фембёлды архайд-
та сенатор Виталий На-
заренко.

Ныхасы архайджытё
куыд фёбёрёг кодтой,
афтёмёй сывёллётты
фёлладуагъд ёмё
ёнёниздзинад фидар-
дёр кёныны кусёндёт-
ты рацарёзты програм-
мё фидаргонд ёрцыд
Федерацийы Советы
хъёппёрисёй. Ныридё-
гён уал ёххёстгонд ёр-
цыд программёйы фыц-

цаг хай. Уый фёлгёты
16 уёрёсейаг регионы
сарёзтой 40 алыхуызон
инфраструктурон бёсты-
хайы. Уыдоны нымёцы —
Цёгат Ирыстон дёр.
Амынд программёйы
уагёвёрдмё гёсгё, нё
республикёйы сарёзтой
ёнахъомты социалон
реабилитацийы центр
"Рёдау зёрдё"-йы ног
уёлёмхасён бёстыхай
(ис дзы 49 бынаты).

"Ёхсызгон мын у, ацы
федералон програм-
мёйы Цёгат Ирыстон
зёрдиагёй кёй архайд-

та, уый. Ацы проект ма
иу ёвдисён у, бёстёйы
закъонёвёрёг оргёнтё
ёмё хицаудзинады ре-
гионалон структурётё
фёлладуагъд ёмё
ёнёниздзинад фидар-
дёр кёныны инфра-
структурёйы нывыладыл
ёмхъарутёй кёй ку-
сынц, уымён", — фем-
бёлды фёстё фёбё-
рёг кодта Виталий Наза-
ренко.

ЁЛБОРТЫ Зёлинё,
УФ-йы сенаторы 
ёххуысгёнёг

Федерацийы Советы

УФ-йы Федерацийы Советы цы видеоконфе-
ренци уыд, уым бёстон ныхас рауад, сывёллёт-
ты фёлладуагъд ёмё ёнёниздзинад фидардёр
кёныны кусёндётты модернизацийы федералон
программё куыд ёххёстгонд цёуы, ууыл. 

Сывёллётты фёлладуагъд
ёмё ёнёниздзинад 
фидардёр кёнынён...

Фыд йё сывёллёттён йё
фидар ныхасёй амоны цард-
мё фёндаг, мад та — йё
фёлмён, рёвдыд ныхасёй.

— Адёмы зёрдёмё цы
нё фёцёудзён, уый макуы
бакён, — дзырдтой йё ный-
йарджытё Тезиаты Зауы-
рён. Хистёры ныхасён аргъ
чи кёна, уыцы кёстёрён
рёдийён нёй. Хёдзары
куыстытём, стёй скъолайы
ахуырмё дёр Зауыр уыдис
разёй. Ахуыр кодта Хъёдгё-
роны астёуккаг скъолайы,
фёстёдёр та — Хёххон-ме-
таллургон техникумы. Уёз-
дан, зондджын лёппу йёхи-
цён равзёрста ирвёзынгё-
нёджы дёсныйад. Ёхсызгон
куыд нё уыдаид хистёртён,
хиуёттён Зауыр дипломимё
куы ёрхёццё, уёд. Уёдё
йын зёрдёмёдзёугё куыст
дёр ссардтаиккой, фёлё иу
бон лёппу йё мад ёмё фы-
дён загъта, ёфсадмё цё-
уынвёнд кёй скодта. 
Иуёй-иутё фёзёгъынц —

ёфсад лёггёнёг у, ацы
змёст рёстёг хъёбул служ-
бёмё куы ацёуы, уёд ный-
йарёджы сагъёс ёмбёрст-
гонд у. Хёдзары хистёр Рус-
лан йёхёдёг службё кодта
ёфсады, ёмё йё хистёр
фыртён амыдта, цёмёй йё

хёстё ёнёзивёгёй ёххёст
кёна. Сё бёлццоны Тезиа-
тё ёртё чъириимё, арфё-
тимё афёндараст кодтой. 
Зауыр службё кёны Ден-

джызон флоты фистёгёф-
сёддонты ёфсады, Хъыры-
мы. Ныртёккё рёстёг са-
быр нёу, уёлдайдёр та уы-
цырдыгёй.
Маринё ёрвылбон йё

хъёбулы хъёлёс телефонёй
куы фехъусы, уёд йёхицёй
амондджындёр нал вёййы.
Ёфсёддонты 'хсён разыны
ахёмтё, ёнёбары службё
чи фёкёны, командирты уы-
наффётё зивёггёнгё чи
ёххёст кёны. Хъёдгёрой-
наг лёппу уый йё сёрмё не
'рхаста, алцёмё дёр у
арёхстджын ёмё сёрён.
Йё службёйы тыххёй дзур-
гёйё, хъаст ницёмёй кё-
ны, фёзынд ын бирё ног
ёмбёлттё. Ахуыр сё кё-
нынц хёцёнгарзимё арха-
йын, зонгё кёнынц нырык-
кон ёфсёддон техникёимё.
Ай-гъай, ёрыгон хъёуккаг

лёппу Сау денджызы былгё-
рон ёнкъард кёны йё би-
нонтыл, мысы ирон чъиритё.
Цалдёр мёйы фёстё Зауыр
сыздёхдзён хёдзармё. Ён-
хъёлмё йём кёсынц йё
кёстёр ёфсымёр Сёрмёт,
йё бирё ёмбёлттё, хион-
тё, сыхбёстё. 

— Абон иууылдёр бёл-
лём, цёмёй дуне сабыр уа,
ёмё нё кёстёртё макуы
базоной зындзинад, — алкёй
хъёбул дёр дзёбёхёй сыз-
дёхёд йё  къонамё, —
зёгъы Маринё. 

ГУГКАТЫ Жаннё

Не 'мзёххонтё — ёфсады

Райгуырён бёстё, фыццаджыдёр у фыдёлты
зёхх. Хёдзары лёппу куы райгуыры, уёд хъёбатыр
ёмё лёгдзинады ёмвёндаг чи суыдзёнис, ахём
гуырд дзы хъуамё рауайа.

Хъёдгёройнаг лёппу — 
арёхстджын ёмё сёрён 

Хъёбатыры ёрымысыны тыххёй
Црауы скъоламё ёрбацыдысты Ко-
зайы-фырты хиуёттё, хёстёджытё,
ёмхъёуккёгтё, ахуыргёнджытё ёмё
ахуырдзаутё. Ныр Руслан сё алкёмён
ссис патриотизмы ёмё фидардзинады
дёнцёг. Зёрдылдарён хъуыддаджы
архайджытё дзырдтой сё мысинёгтё
Козаты Русланы тыххёй, йё царды алы
азты йёхи куыд дардта, цёмёй бёрёг
уыд йё зондахаст, уыдёттыл.
Сё алкёй бон дёр уыд дёргъвётин

ныхас кёнын, йё сабидуг йемё чи ар-
выста, иу партёйы уёлхъус йемё чи
бадт, зонындзинёдты сусёгдзинёдтё
йын чи амыдта, уыдонён. Зындгонд му-
зыкант Олег Газманов йё зарёг "Офи-
церы" раст цыма Козаты Русланы тых-
хёй ныффыста, афтё хъуысы. Йё Рай-
гуырён бёстё хъахъхъёнынмё йёхи
аппёрста Руслан, дарддёр цы уыдзён,
цы расайдзён йё къахдзёф, ууыл нё
ахъуыды кодта…
Фыццаг бонёй фёстёмё црайуаг

лёппу лёууыд неофашистты ныхмё,
карз тохты-иу бацыд. Историон ёгъда-
уёй хёстытё кёддёриддёр цыдысты,
уыимё, сё иу иннёмёй карздёр. Дуне
ёнё хёст замантё нё зоны. Сёрма-
гонд ёфсёддон операци райдайыны
бон нё бёстёйы историйы ссардта йё
бынат. Нё фёсивёд ёххёст сты
патриотизмёй, сё бабатё ёмё уыдо-
ны фыдёлтау тырнынц рухс фидёнмё,
ёфсымёрон адёмты сёрибардзинад
сём бёрзонд бынаты ёвёрд ис.
Цард доны ёнгёс у, куы сабухы, куы

— ёрсабыр вёййы. Црайуаг Козаты
Руслан хёстон суёвынмё никуы бёл-
лыд. Райста филологы дёсныйад, йё
хёцёнгарз уыд фыссён сис. Кёддёр
цытджын Къоста дёр афтё нымадта,
ома, фыссён сисы фёрцы бирё хъуыд-
дёгтё алыг кёнён ис. Руслан бёллыд
ахуыргёнёг суёвынмё. Фёлё хъуыд-
дёгтё ёмхуызонёй Стыр Хуыцаумё
сты, лёппу йё хъысмёт сбаста Гёр-
зифтонг тыхтимё.

58-ём ёфсады гвардион хёйтты Ко-
заты лёппу баслужбё кодта 10 азы,
ссис хёстон хъуыддаджы дёсны. Взво-
ды командир ссис, афтёмёй архайдта
Цёгат Кавказы контртеррористон опе-
рациты. Куыддёр сёрмагонд ёфсёд-
дон операци райдыдта, афтё гвардийы
сержант Козаты Руслан Донбассмё

бахизёнты архайдта тугкалён тохты.
Лёгдзинад ёмё ёвзыгъддзинад
ёвдисгёйё, Козайы-фырт полчъы
хёстонтимё архайдта знёгты фидёрт-
тё батоныныл.
Козайы-фырты цурты цыма мёлёт

иувёрсты цыд, афтё зындис, командир
уыд фёлтёрдджын, зонындзинёдтёй
ёххёст. Йё дёлбар уёвёг ёфсёд-
донты разёй цыдис, хуыдта сё иу уё-
лахизёй иннёмё. Йё хёстонты цард
бахъахъхъёныныл тынг архайдта. Уыцы
ёнамонд бон, 2022 азы, 2 апрелы, цы-
дис знаджы фидаргонд скондмё, ба-
цайдагъ сын тох. Артёй йе ‘фсёддонты
хъахъхъёнгёйё, Руслан сыстад ёмё
размё атындзыдта, уалынмё знаджы
нёмыг сёмбёлд Козаты лёппуйы
риуыл, бронежилеты иувёрсты йём
фёхёццё, йё цард ын айста...
Хъёбатыры мёлёт райста Руслан,

йё хёстон хёс ёххёстёй бафыста…
Гуыргё Козаты Руслан ракодта Украи-
нёйы, Харьковаг облёсты, уым ссардта
йё мёлёт дёр. Знаджы нёмыг ыл
сёмбёлд… Йё амёлёты фёстё Коза-
ты Иваны фырт Русланён радтой Лёг-
дзинады орден. Хъёбатырыл цыд 42
азы. Ныртёккё сёрмагонд ёфсёддон
операцийы архайынц Црауы хъёуы
фёсивёд дёр. Сё иуёй дёр Козаты
хъёбатыры ном рох нёу, размё сё
хоны, тарст цы у, уый нё зонынц.
Црауы скъолайы 2020 азы Кёсёбиты

Ритёйы хъёппёрисёй фёзынд Хёстон
намысы музей. Сертификат райста, йё
фыццаг къахдзёфтё кёны. Музейы сё
бынат бацахсдзысты хёбатырты цардыл
дзурёг ёрмёджытё. Уыдонимё
уыдзысты Црауы скъолайы рауагъдон,
хъёбатыр Козаты Русланы тыххёй
ёрмёджытё дёр…

ГЁЗЗАТЫ Зёринё,
Црауы хъёуы цёрёг

Мемориалон фёйнёг

Сёрмагонд ёфсёддон операцийы
хёцгёйё хъёбатырёй чи фёмард,
уыцы црайуаг лёппу КОЗАТЫ
Русланы номыл мемориалон фёй-
нёг фёзынд скъолайы къулыл.

Руслан нын у лёгдзинады дёнцёг 

Йё размё цы вазыгджын
хёстё уыдис, уыдон ём-
бёлгё хуызы сёххёст кё-
нынмё куыд тырныдта — ёп-
пёт уыдётты тыххёй. Дзу-
рынц, ёмгардзинад куыд
бёрзонд ёвёрд уыди Азё-
мётмё, бахъуыды заман ёх-
хуысхъуагён куыд ницы
бавгъау кодтаид, уый тыххёй
дёр...
Сёрмагонд ёфсёддон

операцийы Харебаты Ильяйы
фырт Азёмёт архайдта йё
тёккё фыццаг бонтёй
фёстёмё. 2022 азы мар-
тъийы хистёр прапорщик
Харебаты Азёмёт, знаджы
сармадзанты нёмгуытё ни-
цёмё даргёйё, ёнёкъуы-
лымпыйё хёццё кодта йе
'фсёддон хайы хёстонтём
хёцён ёрмёг ёмё артаг.

2022 азы 10 декабры та,
Запорожьейы облёсты хъёу

Коновалово уёгъд кёнгёйё,
Азёмётён йё зынг ахуыс-
сыд. Йё хёстон сгуыхтдзи-
нёдты тыххёй хорзёхджын-
гонд ёрцыд майдан "Ёф-
сёддоны ёхсар", стёй

"Лёгдзинады орденёй"
(мёлёты фёстё).
Бирё цёрыны рёстёг нё

радта хъысмёт Азёмётён.
Райгуырд 1983 азы Джызё-
лы. Хъёуы 2-ём астёуккаг

скъола каст фёуыны фёстё
бацыд Хёххон паддзахадон
аграрон университетмё,
фёци йё, ацыд Ёфсады
службё кёнынмё. Алы ран
дёр йёхи ёвдыста фёзми-
нагёй. Стыр кад уыдис Азё-
мётён йё райгуырён хъёу-
бёсты фёсивёды 'хсён
дёр, аргъ кодтой йё ныха-
сён, уынаффёйён. 
Уёдё иу ёмё дыууё хат-

ты нё фёуёлахиз Джызёлы
футболон командё йё ных-
мёлёуджытыл Азёмёты
рёвдз хъазты фёрцы.
Нё разындзён ахём ёв-

дадзы хос, ахём фёрёз,
ёмё Азёмётён йё ныййа-
рёг мад Ритёйы, ёфсымёр
Ромёйы, йё цардёмбал
Каринёйы зёрдёйы рис
ёмё ёрхёндёг чи ёрмы-
нёг кёна, ницыма ахём ёр-
хъуыды кодта ёрдз, стёй не
'рхъуыды кёндзён. 
Баззади Азёмётён йё

фёстё йё хъёбул Георги,
ныртёккё цёуы ёртыккаг
къласмё, дзюдойы секцийы
архайы. Уымён йё сахъ-
гуырд фыды рухс ном кёд-
дёриддёр уыдзён фёнда-
гамонёг стъалыйау, ёмё
йын йё царды фёндагыл
ёххуыс кёндзён ёцёг ирон
лёджы миниуджытёй
ёххёст уёвынён.

ХЁМЫЦАТЫ Морис

Хъысмёт

Абон дёр йе 'мбёлттё,
знаджы ныхмё лёгёй-лёг-
мё ёдёрсгёйё кёимё лёу-
уыд ХАРЕБАТЫ Азёмёт,
уыцы лёппутё ёмхуызонёй
дзурынц, куыд ёдёрсгё,
сёрён, хёларзёрдё уыдис,
цыфёнды зын, тёссаг уавё-
ры дёр куыд зыдта, куыд
рёвдз арёхсти уёззау фёл-
варёнёй рацёуын. 

Фыды ном — фёндагамонёг стъалы...

Азёмёт йё фырт Георгиимё 

Уёй, тох, хёсты тох ёрцыди, лёппутё!
Фашистон тугдзыхтё нё бёстёмё лёбурдтой,
Бёройты Абейы фондз фырты 

карз тох фёкодтой,
Уёлахизы тохы лёгдзинад равдыстой,
Хёрзбон, нё Ирыстон!
Уёртё Цъыфджыны фалейё
Ой, уёй нё лёппутё!
Стыр тохы зарёг ныккёнут, фёсивёд,
Абейы фондз фыртыл стыр тохы зарёг!
Ой, сё Райгуырён бёстёйён стыр кад скодтой,
Хёрзбон, нё Ирыстон!
Уёй, тох, сё хистёр Хъанте
Йё кёстёр ёфсымёртём радыгай фёдзуры:
Лёбурджыты ныхмё стыр тох ныккёнём,
Ой, Коммунистон партийён стыр аргъ скёнём,
Нё зёронд партийы уазёг.
Ой, тох, Пыхсы комы дзёбидыр 

арсы фёрныхъултё
Уёсмёны сармадзан йё танкёйы хуылфёй 

арсы мард кодта.
Ой, советон танкисттё хъёбатыр тох кодтой,
Хёрзбон, нё Ирыстон!
Ой, тох, денджызы бабызтё,
Уёларвы лёппутё маргъы каст куы кодтой.
Хадзыбечыр бадзуры: мёнён мё хёдтёхёгёй
Немыцы тёхджытё марджы тарст  кодтой!
Уёлахизы тохы мё сау туг ныккалди.
Хёрзбон, нё Ирыстон!
Уёй, тох, зёххы кусджытё
Цёгатёй ныббырстой, цёгатёй, лёппутё!
Агуыбечыр бадзуры:
Мё хёстон ёмбёлттён сё разёй ныббырстон,
Ой, ацы налат фашисттён 

бынтон цагъд ныккодтам.
Хёрзбон, нё Ирыстон!
Ой, тох, Хёзныдоны рагъёй,
Уёззау туг ссардтой, уёззау туг, ёфсымёртё,
Дзёрёхмёт куы бадзуры:
Ёрыдоны зёххыл мё сау туг ныккалдтон,
Ой, мё рёзгё сау уёрдон мын Елхотмё ёрластой
Мё уарзон ёмгёрттё.

ТЛАТТАТЫ Светланё,
Уёрёсейы Журналистты цёдисы уёнг

Бинонты цардёй

Уёдё цавёр бинонтёй
рацыд уыцы ёхсарджын,
хъёбатыр гуырд. Чи сты
йё бинонтё, йе схъомыл-
гёнджытё, уый фёдыл
уыдзён нё дарддёры ны-
хас.
Юри ма хёрзчысыл куы

уыд, уёд-иу арёх бадт
йё фыдыфыд Цёраимё
ёмё-иу дыууёйё сабыр,
фёлмён ныхас кодтой.
Йё дадайы фыд тынг арёх
дзырдта, Юри мын инёлар
уыдзён, зёгъгё. Чи зоны
йыл уый арфётё ёрцы-
дысты. Чи зоны йын йё
дадайы фыд дзырдта, Къо-
бы ма куы цардысты, уёд
сё дард фыдёл Симон
15-16 азты Турчы хёсты
цы сгуыхтдзинёдтё ёв-
дыста, кёнё йе 'фсымё-
ры лёппу Абайты Мишё —
тёхёг булкъоны цин куыд
райста, кёнё се 'ннё
'фсымёр Филип 1942 азы
Харьков исгёйё ёбёрё-
гёй куыд фесёфт, уыцы
хабёрттё.  Чи зоны та йын
дзырдта, хёххон ёвадат
царды уавёрты рагфы-
дёлтё цы диссаджы лёг-
дзинад, ёхсар ёмё хъё-
батырдзинад ёвдыстой,
уыцы хабёрттё. Чысыл
Юри та-иу, ёвёццёгён,
мысыд, йё фыд Мёирбег
Республикёйы афгайнёг-
ты цёдисы сёрдар куы
уыд, уёд-иу сё йе 'фсы-
мёр Олегимё ахуырдзау-
тимё патриотон хъомыла-
ды фембёлдтытё ёмё
хёстонты цыртдзёвёнтыл
дидинджытё сёвёрынмё
куыд ахуыдта, уыцы ха-
бёрттё, ёмё уёд сёв-
зёрд ёфсымёртём ёф-
сёддон службёмё уар-
зондзинад.  
Юрийы фыд Мёирбег

райгуырд Къобы. Йё фы-
дыфыд Симонён ёртё
лёппуйы ёмё дыууё чыз-
джы уыди. Сё хистёр —
Цёра, Мёирбеджы фыд.
Уый дёр цард-цёрён-
бонты ёфцёгыл метео-
станцёйы фёкуыста.
Скъолатё ёхгёнын рай-
дыдтой, ёмё Мёирбеджы
Дзёуджыхъёумё 4-ём
интернатмё ёрластой.
Ёвдём къласмё уым фё-
ахуыр кодта, стёй горёты
куы 'рбынёттон сты, уёд
2-ём скъоламё бацыд
ёмё йё каст куы фёцис,
уёд бацыд Хъёууонхё-
дзарадон институтмё.

Афёдз ацахуыр кодта
ёмё йё ёфсадмё акод-
той. Службё кодта Молда-
вийы горёт Тирасполы.
Мёй уым фёци, стёй
сё эшелонёй Кушкёмё
'рластой. Уым райстой
хёцёнгарз, ёмё сё ба-
калдтой Афганистанмё.
Уыдысты Кандагары. Кё-
имё службё кодта, уы-
донёй алчидёр дзёбё-
хёй сёмбёлд йё хёдза-
рыл. 
Ёфсадёй куы сыздёхт,

уёд та фёстёмё бацыд
ахуырмё, ёрмёст — фёс-
аууонмё, бон та кусгё код-
та завод "Бином"-ы. Уыцы
рёстёг йё цард сбаста
Дигорайё рацёугё Тукка-
ты Викторы чызг Алетёи-
мё. Кёрёй-кёронмё кё-
рёдзи ёмбаргёйё, уар-

зонёй схъомыл кодтой
ёртё лёппуйы ёмё иу
чызг. Лёппуты хистёр
Олег дёр йё цард сбаста
ёфсадимё. Ныртёккё
службё кёны Смоленскы.
Уый дёр уыди дыууё хат-
ты Цёцёны, дыууё хатты
— сёрмагонд ёфсёддон
операцийы. Астёуккаг,
Юри, скъола нёма фёци,
афтёмёй Суворовон ёф-
сёддон училищёмё ба-

цыд. Уый каст куы фёци,
уёд бацыд ахуыр кёнын-
мё Мёскуыйы ёфсёддон
училищёмё. Куы йё фё-
ци каст, уёд ёй арвыстой
Дард Скёсёнмё. Иу

фондз азы бёрц баслуж-
бё кодта Хабаровскы,
стёй йё раивтой Цёцён-
мё. Уым дёр иу ёртё
азы фёци, уырдыгёй та
йё арвыстой Сиримё.
Уым фёци афёдзы ёр-
дёг. Уырдыгёй отпусчы
куы ссыд, уёд дёс боны
дёр нё фёци хёдзары,
афтё райдыдта сёрма-
гонд ёфсёддон операци,

ёмё йё уырдём ар-
выстой. Мёй дёр дзы нё
фёцис, афтё фёцёф
ёмё иу мёй фёхуыссыд
Ростовы госпитёлы. Уыр-
дыгёй йё ёрбарвыстой
Дзёуджыхъёуы госпитёл-
мё. Ам дёр ма иуцасдёр
йёхи адзёбёхтё кодта
ёмё та ногёй ацыд Укра-
инёмё. Уёдёй фёстё-
мё ис уым. 
Кёстёр лёппу Георги

каст фёци Хёххон-метал-
лургон институт. Нориль-
скы дёр акуыста, ныртёк-
кё вёййы Дзёуджыхъё-
уы. 
Росгвардийы капитан

Олег у Смоленскы облёс-
ты терроризмы ныхмё то-
хы управленийы хицауы
хёдивёг. Ёртё азы служ-
бё кодта сёрмагонд ны-
саниуёджы къорд "Мерку-
рий"-ы. Дыууё хатты ко-
мандировкёйы уыди Цё-
цёны, дыууё хатты та ар-
хайдта сёрмагонд ёф-
сёддон операцийы. Ацы
аз йё цард баиу кодта
Быгъдаты Мёдинёимё,
ёмё уал ныртёккё цё-
рынц Смоленскы.
Мёирбег ёмё Але-

тёйы ёртё лёппуйы
кёстёр у Маринё. Уый
дёр, йе 'фсымёр Георги
каст цы Хёххон-металлур-
гон институт фёци, уыр-
дём бацыд ахуыр кёнын-
мё. Ёрмёст равзёрста
металлургон нё, фёлё ма
информацион технологиты
факультет дёр. Хорз
арёхсы ныв кёнынмё
дёр. Сё мад куы фёзиан,
уёд Георги дёр иу рёс-
тёг ёрбайсёфт ёмё ра-
зынд сёрмагонд ёфсёд-
дон операцийы рёнхъыты
барвёндонёй. Фёлё йё
Мёирбег йе ‘фсымёртён

ракёнын кодта, ам мё иу-
нёгёй кёдём ныууагътат,
зёгъгё.
Юрийы фыдыхо Хъанте-

мыраты-Абайты Фатимё
йё цёгатимё авд азы
сыхёгтёй фёцардысты.
Чындз ёмё ходыгъды
ахастдзинёдтё арёх ны-
выл нё вёййынц, фёлё
Фатимё куыд зёгъы, аф-
тёмёй Алетё йё фыццаг
бонёй фёстёмё йёхи
афтё бауарзын кодта йё
хёрзёгъдау, ёфсарм
ёмё лёггадёй ёрмёст
мыггагён, хиуёттён нё,
фёлё ёгас сыхбёстён
дёр, ёмё йын зёгъён
дёр нёй. Кёстёрты —
рёвдауёг, хистёртён —
лёггадгёнёг, йё фёл-
мён ныхас ёмё йё цин
дёр бирёйы аргъ уы-
дысты. Фарн ёрбацыд
Туккаты  бынёттёй фёрн-
джын Абайты хёдзармё,
фёлё йын бирё цёрын
нё бантыст. Рёсугъд
ёмё сыгъдёг фёд ныу-
уагъта, чи йё зыдта, уыдо-
ны зёрдёты. 
Юрийы бинойнаг, сё

дыууё лёппуйы Давид
ёмё Аланы мад Алеся йё
рухсаггаг ёфсины тыххёй
загъта: "Уый мёнён мад
дёр уыдис ёмё хорз ём-
бал дёр. Уыцы хёдзармё
куы бакуывтон, уёд иунёг
хатт дёр нё банкъардтон,
кёйдёр хёдзармё ёрба-
цыдтён, уый. Сывёллёт-
тё куы фёзындысты, уёд
мын иудадзыгдёр ахём
ёххуыстё кодта, ёмё
мё-иу тыхсын никуы ни-
цёмёй бауагъта. Уыди
цингёнаг, фёлмёнзёр-
дё, хорз зондамонёг. Не
'хсён иунёг сусёгдзинад
дёр нё уыд. Хатгай-иу иу-
мё тезгъо кёнынмё дёр
рацыдыстём дыууё хойы
хуызён. Ёрыгонёй ёвип-
пайды ёнёнхъёлёджы
ацыд Алетё ацы дунейё.
Ёз ёй тынг мысын. Ёмё
ёрмёст ёз нё, хистёр
лёппу Давидыл 6 азы цё-
уы, ёмё йё уый дёр
арёх ёрымысы, суанг ма
йё цёстытё доны дёр
разилынц. Юри фёцёф,
уый куы базыдта, уёд
дзургё уый бёрц ницы
кодта, фёлё йё хъёбу-
лыл зёрдё куыд риссы,
уый хатыдтам не 'ппёт
дёр ёмё йын архайдтам
ныфсытё ёвёрыныл.
Бынтон зёрдёцёф та йё
фёкодта, йё хистёр лёп-
пу Оледжы дёр сёрма-
гонд ёфсёддон операци-
мё куы акодтой, уёд".
Ёнгом бинонты 'хсён

бахъомыл Юри, стыр ныфс
ын сты йё хёстон хъуыд-
дёгты дёр, ёмё йё
къухы уёлахизтё дёр уы-
мён ёфты.

КАСАТЫ Батрадз

“Юри мын инёлар
уыдзён”

Уёрёсейы Федерацийы Хъёбатыры ном
АБАЙТЫ Мёирбеджы фырт Юрийён
лёвёрд кёй ёрцыд, уый айхъуыст ёппёт
Уёрёсейыл дёр. Сёрмагонд ёфсёддон
операцийы йё лёгдзинады хабёрттё ёмё
уёлахизтё фыст ёрцыдысты ёппёт
информацион фёрёзты дёр.

Ёххуыс

Ахём цырёгътё цёттё
кёныны мастер-кълас
ёрёджы ацыди Владимир
Путины фарсхёцджыты
ёхсёнадон штабы акци
"Хъарм — хъёбатыртён",
зёгъгё, уый фёлгёты. 
Акъоппыты сойын цы-

рёгътё нё лёппуты тынг

хъёуынц, судзынц цалдёр
сахаты (газы баллон —
дзёвгар къаддёр — 15-30
минуты). Цырагъ  схъарм
кёны ёфсёддонты цатыр,
батавынц ём сё къухтё,
схус кёнынц сё уёлёда-
рёс, суанг ма йыл дон
дёр рафыцынц. Сойын

цырёгътё гуманитарон
ёххуысимё ёрвитыны ак-
цийы архайдтой ёрмёст
"Иугонд Уёрёсе"-йы
уёнгтё нё, фёлё нё
республикёйы иннё цёр-
джытё дёр.

"Иугонд Уёрёсе"-йы
Цёгат Ирыстоны хайады

нымёрдары фыццаг хё-
дивёг Едзойты Марат
зёрдиаг арфё ракодта,
акци "Хъарм — хъё-
батыртён"-ы чидёрид-
дёр архайдта, уыцы адё-
мён. 

ДЗУЦЦАТЫ Оксанё

ССооййыынн ццыыррёёггъъттёё - 
ннёё ххёёссттооннттёённ

Фыдыбёстё хъахъхъёнёджы боны агъоммё сёр-
магонд ёфсёддон операцийы архайджытён ёрвитынц
акъоппыты сойын цырёгътё дёр.

Ахсджиаг фарста

Скъолаты бындурон цалцёджы прог-
раммё  ёххёстгонд цёуы Уёрёсейы
Президенты фёдзёхстмё гёсгё. 2022-
2026 азты федералон бюджеты ацы
ахсджиаг хъуыддагён ёвёрд ис 315
миллиард сомёй фылдёр. Уёрёсейы
регионты ныридёгён цалцёггонд   ёр-
цыд 4466 скъолайы агъуысты, 2026 азы
кёронмё та хъуамё сцалцёг кёной
7300 агъуыстёй фылдёр.
Цёгат Ирыстоны ацы программёйы

фёлгёты дыууё азмё цалцёггонд ёр-
цыд 66 ахуырадон уагдоны. Алкём дёр
дзы ногтёй баивтой материалон-техни-
кон фёрёзтё, банывыл кодтой хёрён-
дёттё ёмё спортивон залтё. 51 скъо-
лайы та ахём куыстытё кёндзысты ёр-
тё азы дёргъы. Ахём егъау ивддзинёд-
тё республикон ахуыргёнёндётты
фёстаг дёсгай ёзты ёрцыдысты фыц-
цаг хатт. Ацы аз пъланмё гёсгё
программёйы бындурыл сцалцёг кён-
дзысты 26 ахуырадон уагдоны: фыццаг аз
— ёхсёз, уый фёстё дыууё азы дёргъы
та  —  20 скъолайы. Уымёй уёлдай ма

арёзт ёрцёудзён ёртё ног скъолайы,
ёдёппётёй та ахуырдзаутён — 2200
бынаты. Ёппёт уыдёттён уагъд ёр-
цёудзён 6 миллиард сомёй фылдёр.
Бындуронёй кёй рацарёзтой, уыдо-

нёй иу  у Беслёны фёндзём скъола.
Ардыгёй Сергей Меняйло архайдта фе-
дералон ёмбырды. Республикёйы раза-
монёг ёрзылд бёстыхёйттыл,  ёркаст,
хёрёндон ёмё спортивон зал куыд иф-
тонггонд сты, уымё. Скъола йё куыст
райдыдта 1981 азы ёмё уёдёй нырмё,
куыд ёмбёлы, афтё цалцёггонд никёд
уыди. Абон дзы ис нырыккон домёнтён
дзуапдёттёг ифтонггёрзтё, уавёртё
ёмё гёнёнтё, сабиты курдиёттё ир-
дёй кём разыной, ахёмтё. 
Уёрёсейы Президент йё раныхасы

бахахх кодта, ацы куысты  сёйрагдёр
конд ёмё цалцёггонд метртё кёй не
сты, фёлё рёзгё фёлтёрён бындурон
ёгъдауёй ног фадёттё, рёстёгимё
ёмдзу кёнын кёй фёрцы ёмбёлы, са-
биты ахуырмё чи разёнгард кёны, ахём
уавёртё  саразын.  
Паддзахады Сёргълёууёг стыр ёр-

гом аздёхта скъоладзауты ёнёниздзи-
над ёмё ёдасдзинады фарстатём. Уый
тыххёй  ёмбырды архайджытён лёвёрд
ёрцыд бёлвырд фёдзёхстытё.

ГАПБАТЫ Алетё

Ахуыр ёмё курдиёттё раргом кёнынён —
ёмбёлгё уавёртё

Рохён ёвгъау нёмттё

Йё хо Лизё мын куыд
радзырдта, афтёмёй,
дам, мёхъхъёлон тыхёй-
исджытё сё фыдгёнд кё-
нын куы райдыдтой, уёд-
иу автобусыл кёимё куыс-
та, уыдон рад хёссын дёр
нё уагъта, "мёхёдёг-мё-
хёдёг", дам-иу, кодта

ёдзухдёр. Уый нё фён-
дыд, цёмёй исчи фёрис-
са, цёттё уыд искёй рыст
дёр йёхимё райсынмё.
Хуыгаты Валери ёдзухдёр
йё риу размё хаста. Дё
мад, дё фыдён, дам, иу-
нёг лёппу дё ёмё дёхи
хъахъхъён, зёгъгё, йё
фёдзёхстой бинонтё, сы-
хёгтё, хиуёттё. Уый-иу
сын сёрыстырёй загъта:
"Ирыстоны иунёджытё
бирё ис, ёмё уыдонёй
алчидёр йёхи куы хъахъ-
хъёна, уёд Ирыстон та чи
бахъахъхъёндзён? Махён
дёр Ирыстон ёрмёстдёр
иу у!"
Валери йё рёстдзинад

зыдта ёмё ницёмёй
тарсти, мёхи зёххыл, дам,
хицау мёхёдёг  куы дён,
уёд цёмёй хъуамё тёр-
сон. Ёдзух йёхи цёхёр-
мё ёппёрста, уымён
ёмё фёдисон лёг уыди,
фёдисоны та ахём рёс-
тёг фёныкгуызау, фёны-
кёй къусбёрттё кёнын-
мё не 'вдёлы. Хуссар
Ирыстон тыхст уавёры куы
уыд, уёд дёр бирё хёт-
тыты балёууыд уым: куы
хойраг ласта, куы — ён-
дёр ёххуыс... Нё, ёндон
рёхыстёй куы бабастаик-
кой Валерийы, уёддёр ёй
уыдон дёр нё баурёдта-
иккой, йё лёгдзинад ын
уый бар нё лёвёрдта.

1992 азы 31 октябры ма
фёстаг хатт уыди йё хё-
дзары. Йё хо Лизё мын
куыд загъта, афтёмёй,
дам, йе 'мгёрттимё сусёг
ныхас кодтой. Мё зёрдё,
дам, ёй ёнкъардта, къёпп
кодта мё зёрдё, цыдёр
кёй сфёнд кодта ёмё
хорз фёндагыл кёй нё

цёуы, уый. Йё автобусён
аккумуляторы 'фсон ацы-
дис Карцамё фёндагыл.
Бахаудтой амынёты хотых-
джын мёхъхъёлон фыд-
гёнджытём. Бакодтой сё
Карцайы культурёйы хё-
дзары. Уым фембёлдысты
ёмё кёрёдзи базыдтой

йе 'мхъёуккаг лёппу На-
ниты Русланимё. Руслан
куыд зёгъы, афтёмёй,
дам-иу, фыдгёнджытё сё
машинётё скусын кодтой,
адёмы ёхсынмё куы код-
той, уёд, цёмёй сын сё
хъуырдухён ма хъуыстаик-
кой иннётё. Хуыгаты Ва-
лери куы бамбёрста, уа-
вёр хорз нёу, уый, уёд
Наниты Русланён афтё
бакодта: "Ды мёнёй кёс-
тёр дё ёмё хъуамё аир-
вёзай ёмё ацы хабёрттё
радзур адёмён".
Нё ахъуыды кодта уыцы

уысм нёдёр йё фыд Къо-
лийыл, нёдёр йё мад Со-
няйыл, нёдёр йё биной-
наг Светёйыл, йе 'ртё
хойыл, ёртё сабийыл.
Хъуыды кёныны рёстёг
ын нал уыдис. Карцайы
культурёйы хёдзары сё
ёхсын райдыдтой...
Нё, ацы хатт йё азтёй

нё аппёрста Валери, фё-
лё сём ёфтаугё бакодта,
кёд Русланёй бирё
хистёр нё уыдис, уёд-
дёр. Иу тёппуд лёппу куы
уыдаид, уёд уыцы хъыс-
мётлыггёнён уысм, фыр-
диссагёй, бадонзоныг, ба-
зёрдёхъарм уыдаид. Фё-
лё, мёлётёй чи фётёр-
са, ахём лёппу нё уыд
Валери. Йё фётён риуёй
сёхгёдта Русланы, ёз,
дам, куы ахауон, уёд, дам-
иу, ды дёр ахау. Ды хъуа-
мё аирвёзай, уымён
ёмё ды кёстёр, цёрын-
хъуаг дё, раст, цыма, йё-
хёдёг цёрынёй баф-
сёст...
Ёнёуи дёр, дам, зё-

ронд лёгёй уёлдай нё
уыди, "дё фёхъау фё-

уон"-ёй дарддёр дзы ни-
цы фехъуыстаис.
Ирыстоны раз йё хёс

сёххёст кодта Хуыгаты
Валери, лёджы мёлёт
райста. Хуссар Ирыстоны
бархионтё Карца мёхъ-
хъёлон сёркъуыртёй куы
ссыгъдёг кодтой, уёд Рус-
лан мёрдты бынёй сыс-
тад. Нёмыг кёй фёрсы,
фёлё амондджын ирвёзт
акодта. Йё дзуринаг фес-
ты уыцы бёллёхтё, фё-
лё сё дзырдта тынг зи-
вёггёнгё. Ёмё йё бам-
барён дёр уыдис...

Хуыгаты Валери нал ба-
зилдзён Ногиры Вороши-
ловы уынджы йё автобу-
сыл. Нал разгъордзысты
йё размё йё хъёбултё.
Уынджы тигъёй, дам-иу,
куы базылдис, уёд, дам-
иу, йё автобус ёрсабыр-
дёр кодта, мыййаг, мё
цёлхыты бынёй рыг куы
ссёуа, уёд сыхёгтёй ху-
динаг у, зёгъгё. Йё зёр-
дё куыд сыгъдёг уыд, аф-
тё сыгъдёгдзинадмё дёр
ног чындзёй уёлдай нё
уыд. Ёдзух, дам-иу, йё ав-
тобусы къомситё дардта,
цёмёй дзы, чи сбада, уы-
донён ёнцойдзинад хёс-
са сё хёрздёф, стёй дзы
искёй дёр фёхынца.
Нал райхъуысдзён Ва-

лерийы хъёлдзёг, цард-
бёллон зарын. Металлург-
ты галуаны, дам, зындгонд
актер Мёхъиты Лаверы
адёмон театры архайдта.
Ныр йёхицён йё цард за-
рёджы аккаг сси.
Йё фыд Къолийы фарн

нё фесёфта Валери. Къо-
ли, дам-иу, афтё дзырдта:
"Цы дём ис, уый дёхицёй
тыхстдёрён ратт, дёхё-
дёг та исты амёлттё
кёндзынё, цард цёуы
ёмё фарн йемё хёссы".
Сё сиахс Туккаты Вале-

ри мын афтё загъта: "Хуы-
гаты Валерийыл ахём хуы-
зы ныффыссын хъёуы,
Ирыстоны фёсивёдён йё
ном фёзминагён куыд
баззайа, йё лёгдзинадыл
куыд барой сёхи". 
Рухсаг у, Валери! Дё

ном мыггагмё уёд цёри-
наг.

АБАЙТЫ Эдуард

...Фёлё Ирыстон
дёр махён у иу...

Ногираг зёххон хуымётёг лёппу Хуыгаты Вале-
ри куыста шофырёй турбазёйы гаражы. Уыдис ём-
гарджын, ёмгёрттён адджын. Уёдё ёнё уыдон
йёхицён дёр йё цард ад нё кодта. Ёмгары тыххёй
йё фёстаг хёдон дёр раластаид, йё фёстаг къё-
бёр дёр ын бахёрын кодтаид. 

Фыдыбёстё хъахъхъёнёджы бонмё

Знон радио "FM-Ала-
ни" Фыдыбёстё хъахъ-
хъёнёджы боны кадён
скодта радиомарафон. 
Радиоамонджыты

уазджытё уыдысты
Адёмон фронты, эстра-
дёйы минёвёрттё,
республикёйы цёр-
джытё, сёрмагонд
ёфсёддон операцийы
архайджытён фыццаг
бонёй ёххуысгёнджы-
тё.
Марафоны фыццаг

сахат уыд амонёг На-

лдыхъуаты Зёлинё
ёмё бархион Касаты
Асланы бёрны. Гумани-
тарон уёзёгтё ём-
бырдгонд цыдысты
Адёмон фронты проект
"Алцыдёр — Уёлахи-
зён!"-ы фёлгёты. Цы
фёрёзтё дзы ёрём-
бырд кёной, уыдонёй
балхёндзысты ёфсёд-
дон операцийы архай-
джытён хъёугё дзау-
ма.
Радиомарафон "Алцы-

дёр — Уёлахизён!"-ы

амонджытё Хёдарцаты
Лидия ёмё Хуадонты
Тамарёйы уазджытё та
уыдысты Адёмон фрон-
ты регионалон ёххёс-
ткомы ёмсёрдар Дзо-
блаты Альбинё, Къаз-
найады минёвар Илаты
Тимур ёмё эстрадон
зарёггёнёг Мёргъиты
Лери. Се ‘хсён рауад
ахс-  джиаг ёмё бё-
стон ныхас.

Нё уацхёссёг

Радиомарафоны руаджы

Юри йё
бинонтимё

Уёрёсейы Федерацийы Президент
Владимир ПУТИН видеоконференцбаст-
дзинады хуызы скъолаты бындурон цал-
цёджы программёйы тыххёй цы ёмбырд
сарёзта, уым архайдта РЦИ-Аланийы
Сёргълёууёг Сергей МЕНЯЙЛО.

Сё рёстёг ёрвитынц,
сё цёлхытё хъёды цъа-
рёй ёмбёрзт кёмён
сты, ахём уёрёх уёр-
дётты. Иудадзыг дёр сты
бёлццёттё. Хъёздыг хи-
зёнуёттё ссаргёйё, уым
басабыр вёййынц, цалын-
мё дзы вёййы кёрдёг
сё фосён, стёй та ахё-
цынц дарддёр сё сёдё-
гай уёрдётты. Уёрдётты
райгуырынц ёмё хъомыл
кёнынц сё сывёллёттё,
зёронд кёнынц сё хис-
тёртё.
Сё исбон фосёй ёп-

пётёй стырдёр ёргом
здахынц сё бёхтём бази-
лынмё, уымён ёмё балц
дёр ёмё бахъуыды за-
ман хёцгё дёр знагимё
уыдоныл кёнынц.
Аланетё фосы холла-

гёй хъуаг никуы ёййа-
фынц, цы быдырты ёрбы-
нат кёнынц, уым кёддё-
риддёр ис фаг дон ёмё
хизёнуёттё.
Сё фёсивёд, суанг

бынтон ёвзонгёй фёстё-
мё, ахуыр сты бёхыл ба-
дыныл, фистёг уёвын

сём ёгад у. Нёлгоймёг-
тё, бынтон хистёртёй
уёлдай, се 'ппёт дёр
сты фидар, ныфсджын
ёмё фёлтёрд хёстонтё,
тёрсын цы у, уый нё зо-
нынц.
Амондджын хонынц уы-

цы лёджы, знагимё карз
тохы чи амёлы, бынтон
зёрёдтё, кёнё исты ни-
зёй рынчынтём та бы-
лысчъилёй кёсынц.
Аланетён сё фылдёр

сты бёрзонд, бакастджын,
цёрдёг, сё хёцёнгарз
рог, исты фёпайда кёны-
ны охыл нё зивёг кёнынц
дард бёстётём дёр
стёры ацёуын.

Цагъайрад цы у, уый нё
зонынц, разамонёгён та
равзарынц, хёстон хабёрт-
ты тынгдёр чи фесгуыхы,
уыцы адёймёгты...”

(Аммиан Марцеллин,
ромаг историк, царди нё
дуджы размё IV ёнусы.
Ныффыста 31 чиныджы
ромёгты историйы тых-
хёй).

Ирон адёмы историйы
хрестоматийё

Нё рагфыдёлты цардёй

Фистёг уёвын сём 
ёгад уыди...

23 февралы у нё уарзон, нё зынаргъ, алцымбарёг ныййарёг мад,
нана Оляйы райгуырён бон. Уый фёдыл ын зёрдиаг
арфётё кёнём ёппёт кёстёртёй дёр.
Бирё азты нын ёнёниз ёмё хъёлдзёг-

зёрдёйё фёцёр! Махён нё мад у ёппё-
тёй рёсугъддёр ёмё рёдаудёр! Мадёй
хёстёгдёр удмё ницы ис, ёмё нын дё
цёргё-цёрёнбонты фидар у! Рыст ёмё
мастёй хызт ут! Кёрёдзи ‘мбаргёйё
Мёиримё бирё азты зёрдёхъёлдзёг,
амондджын ёмё адёмуарзонёй фёцёрут!
Мады-Майрёмы фёдзёхст у кёддёриддёр! 

Ацы арфётё дын кёнынц дё чызджытё —
Иринё ёмё Ирмё, уыдоны хъёбултё ёмё сиёхстё —

Артур ёмё Сослан

Ё
рыгон уёвгё-
йё, Сёуджен
бирё мёгуыры

бонтё бавзёрста — ёф-
сады службё кёнгёйё,
йе 'мбёлттимё архайдта
Афганистаны хёсты, уым
уёззау цёф фёцис. Иу
ныхасёй, ёрдёгарыд-
тытёй аирвёзт. Йё хё-
дзар куы ссардта госпита-
лы фёстё, уёд рацёй-
рабон, ёмё йё иу къах
дзёвгар фёцыбырдёр.
Ёгайтма уёддёр сёрё-
гасёй ссыд, зёгъгё,
хъёугуывд скодтой, фёс-
тёдёр замманай чызг
дёр ракуырдта. Ёмё
куыд нё — кёд йё къах
фёцыбырдёр, уёддёр
Сёуджены риуыл тёмён-
тё калдтой хёрзиуджытё
— йё ёнёкёрон хъайтар-
дзинады  ёвдисёнтё.
Нёуёдзём азты бёс-

тё арвистон фестад, уёд
иу ран, уёд — иннё ран
хёст сарёх. Нызмёстой
абхазтё дёр гуырдзыи-
мё, сё бархидзинадыл
дзурын райдыдтой, туг до-
нён аивылд. Сёуджен
кёд зноныккон лёппу нал
уыд, уёддёр йё лёгдзи-

над йёхимё уыдис, ёмё,
куыд бирё ирыстойнёг-
тё, афтё йёхицён хёсыл
банымадта Абхазмё ацё-
уын. Иу райсом сыхы лёг-
тё уынджы, фос куыд ас-
къёрдтой, афтё лёууынц
ёмё цёуылдёр ныхас
кёнынц. Уыцы рёстёг
Сёуджен уынджы ёрцё-
уы, йё фёсонтыл — иуыр-
дыгёй хъыримаг ауыгъд,
иннёрдыгёй — вещ-
мешок, афтёмёй. Куы
'рхёццё сё размё, уёд
сын салам ратта, ёмё
йё Ахъберд фёрсы:

— Ёнхъёлдён, Сёу-
джен, кёдёмдёр сфёнд
кодтай?

— Ахём сахат хёдзары
бадын худинаг у, цёуын
хёстмё, нё абхазаг ёф-
сымёрты раз балёууон,
ме 'ххуысы къух сём ба-
дарон.
Лёгтё йын фёндараст

загътой, йё фёстё кёс-
гёйё баззадысты, стёй
ёрёджиау Ахъберд сфё-
рёзта:

— Ёз уын зёгъын, ай
снайперы хъизёмарёй
амардзён.

ГАПБАТЫ Алетё

Мидбылты худгёйё

Абхазаг ёфсымёртём —
ёххуысмё

Арфё

Ерысты цы лёппутё
ёмё чызджытё архайд-
той, уыдон равдыстой
хорз цёттёдзинад ёмё
уёлахизмё тырнынад.
Кёстёр кары чызджыты

ерысты фыццаг бынёт-
тём рацыдысты: 40 кг —
Будайты Амиринё, 49 кг
— Тауаситы Маргаритё,
55 кг — Хестанты Камил-
лё, 59 кг — Гаситы Эле-
онорё, 71 кг — Тобойты
Радё, 76 кг — Гуыцмёз-
ты Маринё, 81 кг — Га-
беты Зёринё, + 81 кг —
Гаситы Алинё.
Ацы кары лёппутёй

уёлахиздзаутё систы: 49
кг — Таматы Марат, 55 кг
— Давид Лукаш, 61 кг —
Дадтеты Арсен, 67 кг —
Константин Димоев, 73
кг — Наниты Артур, 81 кг
— Таматы Арсен, 102 кг
— Багаты Георги.

16-17-аздзыд лёппуты
ерысты 1-аг бынёттё ба-
цахстой: 49 кг — Лагкуты
Георги, 55 кг — Георгий
Гикорашвили, 61 кг —
Тогойты Хетёг, 67 кг —
Владимир Стебловский,
73 кг — Руслан Гелиак-
баров, 81 кг — Багаты
Алыксандр, 96 кг — Га-
джиты Баграт, + 102 кг —
Гаситы Давид.
Чызджытё цы дыууё

уёзы ерыс кодтой, уыдо-
ны 1-аг бынёттём рацы-
дысты: 49 кг — Кокойты
Виктория ёмё 64 кг —
Тобойты Аннё.
РЦИ-Аланийы иугонд

командёйы сёйраг тре-
нер Дзбойты Петр ёмё
нё республикёйы уёззау
атлетикёйы федерацийы
президент Лазарты Вла-
димир ёрыгон штан-
гистты архайд банымад-

той хорзыл. Уёрёсейы
сгуыхт тренер Дзбойты
Петр загъта: "Фыццаджы-
дёр мё раарфё кёнын
фёнды, Дыгуры районы
нын нё ерыстён хорз уа-
вёртё чи сарёзта, уыцы
адёймёгтён. Уыдон та
уыдысты Дигорайы раза-
монджытё ёмё Фадзай-
ты Арсены номыл спорти-
вон комплексы кусджытё.
Ерыстё ацыдысты ёнё-
къуылымпыйё. Спорт-
сменты 'хсён уыди къорд
курдиатджын лёппутё
ёмё чызджытё, кёцы-
тёй тренертё равзёрс-
той, Уёрёсейы фыццаг
бынат бацахсыныл ерыс-
тём дыууё кары чи
ацёудзён, ахём 17
спортсмены. Уёрёсейы
ерыстё 21-30 мартъийы
цёудзысты Оренбурджы,
ёмё нын кёд уырдём
ацёуынён фадат фёуа,

уёд нё зёрдё дарём,
нё лёппутё ёмё чыз-
джытёй иу цалдёр хуыз-
дёртимё кёй уыдзысты,
уый. Ахём бёрнон ерыс-
ты архайын нё хъомылгё-
нинёгты тынг хъёуы,
ёмё нё фёнды уырдём

ацёуынён ёхцайы фё-
рёзтё ссарын". Дзбойты
Петры ныхасмё ма Лазар-
ты Владимир бафтыдта:
"Мах зёрдиагёй бузныг
зёгъём, фёсивёдимё
чи кусы, нё уыцы тренер-
тё, ёмё нын ерыстё са-
разынмё чи фёкёсы, уы-
цы иузёрдион фарсхёц-
джытён. Уыдонёй сты нё
зындгонд спорты ветеран-
тё, ССР-ы Цёдисы спор-
ты мастертё Тасойты
Ёхсар ёмё Ботъоты
Ёхсарбег. Мёнё та ацы
хатт дёр нё фарсмё ёр-
балёууыдысты, ёмё сын
мах зёгъём стыр бузныг.
Ис нём суинаг кёстёр-
тё, ёмё хорз уаид уыдо-
нён спорты бёллиццаг-
дёр бёрзёндтём схи-
зынмё ёмбёлгё уавёр-
тё саразын".

БАСКАТЫ Уырызмёг

Уёззау атлетикё

Тырнынц 
уёлахизтём

Патриотон хъомылад

Рёвдауёндоны хъомыл-
гёнинаг, ёхсёзаздзыд
Плиты Адрианёйы фыд
дёр архайы сёрмагонд
ёфсёддон операцийы.
Хёдзары йём ёнхъёлмё
кёсынц йё мад, йё би-
нойнаг Катя ёмё йе 'ртё
хъёбулы. Адрианё фыны
уыны йё фыды: "Ацы хатт
цыма хёсты нё дё, фёлё
раздёры хуызён, раст цы-
ма  дыууё боны йеддёмё
кёрёдзи нё фёдтам, аф-
тё", — дзуры саби йё
фын. Мультикы сюжетмё
гёсгё, бинонтё се 'ппёт
дёр сты хёдзары, кёнынц
сё ёрвылбоны архёйдты-
тё, сывёллёттё згъорынц
сё фыдмё, цин ыл кё-
нынц. Сё нана дёр, йё
цёссыг нё уромгёйё,
ёмбёлы йё фыртыл. Ци-
ны хабарён, ирон ёгъдау-
мё гёсгё, бинонтё  ра-
куывтой ёртё чъирийё.
"Тёхуды, мё фыд, дё
уындёй, бёргё, куы баф-
сёдин, куы нё уаин хъал
ёз ёрмёст мё фынтёй,
цёргё мын кён ёрмёст,
цёргё!" — хъуысы фёс-
кадры чызджы хъёлёс. 
Сфёлдыстадон куыст

бакодтой кёстёр къорды
хъомылгёнджытё Хуы-
гистаты Тамарё, Джи-
никашвили Кристинё,
Бирёгъты Каринё та
пластилинёй скодта би-
нонты фигурётё. Тынг ба-
цархайдта, цёмёй сё ба-
кастёй уой Плиты бинонты
ёнгёс. Тамарё куыд зё-
гъы, афтёмёй, мультикыл
кусгёйё, чысыл Адрианё
йё фыды персонаж плас-
тилинёй кондёй куы фед-
та, уёд йё зёрдё суын-
гёг. 
Ёртёсёдёйё иу мин

къамы онг бахъуыд муль-
тик саразынён. Алы кадр
дёр секундмё гёсгё иста
Джиникашвили Кристинё,
стёй сё уёд баиу кодта.
Сёрмагондёй ацы куыс-
тыл кёд сё иу дёр нё
ахуыр кодта, уёддёр сын
рауад тынг хорз ёмё
зёрдёмёдзёугё. Уёдё
фёскадры дёр хъусём
Адрианёйы зёрдёбын
ныхёстё йё фыдмё, зар-
джытё фыды кадён ёмё
Еленё Благининёйы ём-

дзёвгё "Мё фыдён
фронтмё". 

"Фёндыд мё, цёмёй
фёскадры хъуыстаид
Фыдыбёстёйы Стыр хёс-
ты темёйыл уацмыс. Уы-
мён ёмё уёды ёмё або-
ны цаутё иу кёны — Фы-
дыбёстё бахъахъхъёнын
фашизм ёмё неонациз-
мёй", — загъта йё хъуыды
Хуыгистаты Тамарё. 
Ацы рёвдауёндоны

стыр ёргом здахынц пат-
риотон хъомыладмё. Сы-
вёллёттён ёмбарын кё-

нынц Фыдыбёстё ёмё
бинонтём уарзондзинад.
Уёдё сын дзурынц абоны
хёстон цауты тыххёй дёр,
уым бирё ирыстойнёгтё
кёй ис, уый сусёггаг нёу,
уыдонимё — сё хъомыл-
гёнинёгты ныййарджытё
дёр. Сывёллёттё мы-
сынц сё ныййарджыты
ёмё, семё телефонёй
куы аныхас кёнынц, уёд
ёй райсомёй    радзурынц
хъомылгёнджытён.  
Сентябры рацыд ног фе-

дералон ахуырады про-
граммё, ёмё рёвдауён-
дон кусы йё бындурыл. Ис
дзы патриотон-хъомыла-
дон куысты къабаз, ёмё
йём стыр ёргом здёхт
цёуы. Методист Гаглойты
Маринё уый тыххёй бёл-
вырд радзырдта, равдыста
рёвдауёндон. Федтам,
цёстуынгё ёрмёгёй
хёрзифтонг у, ис ма сём,
суанг ирон робот Бибо
дёр. Нырыккон кусён-
гёрзтёй арёхстджынёй
пайда кёнынц, сё ног
мультик дёр ууыл систой.
Уалдзёджы сё бабёрёг
кёндзён ацы нымёцон
аппаратурё ёрхъуыдыгё-
нёг, академик Поваляев,
цёмёй базонгё уа, куыд
дзы пайда кёнынц, уыи-
мё. Разы у йё кусджытёй
ёмё сё ёнтыстдзинёд-
тёй рёвдауёндоны сёргъ-
лёууёг Батырты Раисё
дёр.

"Ёдёппётёй  систам
16 алыхуызон мультфиль-
мы, цы  хи чысыл студи
нём ис, уый фёрцы. Сты
ахсджиаг темётё ёмё
зонадон фарстатыл, уы-
имё — ирон ёвзаджы диа-
лекттё ёмё ныхасыздёх-
тыл. Мультик систам, цё-
мёй нё хёстонтён зё-
гъём, мах дёр зёрдёйё
семё кёй стём. Алкёй
дёр фёнды, цёмёй ахём
циндзинад, алы хёстоны
бинонтыл дёр ёрцёуа,
уый!"

МАМИАТЫ Лолитё,
авторы ист къамтё

Рёвдауёндон:
Хи мультиктё ёмё 
ирон робот Бибо

Дзёуджыхъёуы 107-ём рёвдауёндоны сарёзтой
нывты сёрмагонд равдыст Фыдыбёстё хъахъхъёнё-
джы боны кадён. Астёуёй дзы ис Плиты бинонты къам
— мад йе 'ртё хъёбулимё. Уымёй уёлдай, хъомыл-
гёнджытё сабитё ёмё сё ныййарджытимё иумё
систой чысыл  мультфильм, сёрмагонд ёфсёддон опе-
рацийы чи архайы, уыцы хёстон фыдёлты кадён. Цы
бирё алыхуызон хъуыдытё сём уыд, уыдонёй рав-
зёрстой хуыздёр ёмё цымыдисагдёр сюжет. 

Фыдыбёстё хъахъхъёнджытён - сабиты лёвар

"Алане (афтё фыст у ацы дзырд рагон историон
уацмысты) цёрынц егъау, ёнёкёрон стыр фёз-
уётты. Уыдонён нёй хёдзёрттё, хъёутё, зёххы
куыст нё кёнынц, сё сёйраг хёринаг сты ёхсыр
ёмё дзидза, фос дарынц бирё. 

Спортивон фидиуёг

Дигорайы, Фадзайты Арсены номыл спортивон
комплексы уёззау атлетикёйё цыдысты РЦИ-Ала-
нийы фыццаг бынат бацахсыныл ерыстё ёрыгон (13-
15 ёмё 16-17-аздзыд) спортсменты 'хсён. Ерысты
бёрёггёнёнтём гёсгё ёвзёрст цыдысты, Уёрё-
сейы фыццаг бынат бацахсыныл ерысты Ирыстоны
номёй чи архайдзён, уыцы спортсментё.

Музайты-Мырыкаты 
Аврамы чызг Оляйён

Плиты бинонтё

ДЖИНИКАШВИЛИ Кристинё, ХУЫГИСТАТЫ Тамарё ёмё БИРЁГЪТЫ Каринё

